
Tórshavn, 20. juli 2011

Viðvíkjandi uppskoti til kunngerð um gjøld fyri upplýsingar úr landsfólkayvirlitinum o.a. 

Kommunusamskipan Føroya (KSF) hevur móttikið uppskot til hoyringar frá Umhvørvisstovuni til ”kunngerð um gjøld fyri upplýsingar úr landsfólkayvirlitinum o.a.” Hoyringsfreistin er 1. august 2011.

Kommunurnar eru og verða framyvir saman við Umhvørvisstovuni at røkja Landsfólkayvirlitið sum ein felags databasa. Sum vit skilja uppskotið til kunngerð, koma kommunurnar í aðra máta enn til røkt av sjálvum fólkayvirlitinum undir teir myndugleikar, sum sbrt. § 1 í uppskotinum skulu rinda fyri atgongd til upplýsingar úr Landsfólkayvirlitinum.

Tað undrar KSF almikið, at kommunurnar sum somu myndugleikar, ið røkja fólkayvirlitið og hava munandi umsitingarligar útreiðslur av hesum, hartil skulu rinda fyri upplýsingar, ið verða tiknir úr skipanini. Kommunurnar hava tørv á at fáa upplýsingar úr fólkayvirlitinum til eina ørgrynnu av ymiskum endamálum. Mangar kommunur eru í gongd við at talgilda sína umsiting, soleiðis at borgarportalar og fakskipanir, so sum journalskipanir, verða knýttar at fólkayvirlitinum. At áleggja kommunum gjald fyri at trekkja uppá upplýsingar um egnar borgarar, upplýsingar sum kommununar eru álagdar at viðlíkahalda, tykist margháttligt og kann gerast ein forðing í skilagóðu ætlanunum um talgilding av umsitingini, ið gjarna skuldi verið ein sparing.

KSF skal heita á Umhvørvisstovuna um at halda kommunurnar leysar av teimum myndugleikum, sum sbrt. § 1 í uppskotinum til kunngerð skulu rinda fyri upplýsingar úr fólkayvirlitinum. 

Vinarliga vegna Kommunusamskipan Føroya.
Gunvá við Keldu
Bárður Larsen

